
Waasamowin Gajiboweng Inaaknigewin

Kina waasamowin nankiiwin 
miinwaa ndakenjigaadeg awii 

zhichigewaad mazinignikaazad 
negijitojig. 

Ndakendan skaabiiginiginan 
owi gnimaa baagshkaamigag 

awii gagwekwendaman gaawii 
biigshkaasinag miinwaa bwaa 

naagwog biiwaabikonsan.

Miiwishkan bimaabiising 
waasamowin onagizhiiwiyaab 

aazhawaabiginaman 
ishkwaandeming maage naamiwiing 

onaakonigaansing maage gego 
e’gizigwong.

Mjimin binoojiinig miinwaa wesiin-
ig awii bwaa yaawaad besha 

waasamowin onagizhiiwiyaaban 
miinwaa ani zigaaabiiginan.

Aanko aabiisijiganan goweta 
naabidadoon ajinaa awii nikaazang.  
Gaawii adaa aanke dikobidesinon 

– bezhig goweta nikaasan deminig 
ekwaabiigag awii aabijikaaziyin.

Pane skaabiiginan gozigwong 
waasamo nikaaziwinan dibishko 

gonaa waasamo awazowin miinwaa 
dikaasijigewin gagwek gwaa enji 

skaabiiginigeng, aanko aabiisijigan 
maage waasamowin naagidosing 

skaabiiginiganan.

Skideg Gajiboweng Inaaknigewin

Giishpin 
skidemigag:

Mazinbii-an ezhi aajikinagaadeg 
endaawin, gikinwaajibiiman niish 

nikiiyaa awaazhi zagijiitamang ensa 
bezhig aajikiniganan – memdage 

gwa enji nibaang. 

Dazhindan waazhi zagijiitaman kina 
gwa waaji gendwajig. Giizhaakinigeg 

owi e’waankiiwendaagwog waanji 
nakweshkaading zhiwe kina agenji 

nakweshkidaading.

Gagwekwendan kina gwaya 
waaji gendaagejig kidwaad 

enendamowaad owi skidemigag 
gajiboweng inaaknigewin.

Gagwejiton gdo gajiboweng 
inaaknigewin gnigen gwa niizhing 

ensa biboon. Gegeti agwa dibishko 
zhiwebak zhichigeg – gagwejiton 

bkaan nakiiyaa waani zhaang 
dibishko gonaa gaabaakosing aanin 

awaani zhaamba.

Aaswaakan aasmaatig endaawin 
gajiboweng inaaknigewin kina 

inodewiziwinag awii waabmdamiwaad.

Ndagikendan ishkwaandeman 
jibwaa nisaaknaman. Giishpin 
gazhideg ishkwaandem, bkaan 
nikiiyaa gajibowewin nikaazan. 

Giishpin diki’aamigag ishkwaandem, 
negaaj nisaakanan.

Giishpin baataashinan, gibaakwan 
kina ishkwaandeman bitowiing 

giin miinwaa ishkode, agokiwaasan 
daashkaag gaataawiing iskwaandeman 
miinwaa waabmdowen naadmaagewin 

mineziyin zaagiji waasechiganing.

2×
/year

Gazhizigewin Gajiboweng Inaaknigewin

Kina gego age jaagidegiba gnigen 
gwa niswi azid (1 metre) gnoji owi 

gazhizigeng nikaaziwain.

Mjimin binoojiinig gnigen gwa niswi 
azid (1 metre) gnoji shkode temigag 

maage awazowinan. 

Gaawii wiika nikaaske 
biindaabika’igan awii gashiziman 

endaawin.

Gagwejim e’mazinigikaazad negijitod 
zhisidod gazhaapkiziganan, nibiish 

gazhaagimizigan maage maziwe 
gazhisigeng nikaaziwin.

Nokiin awii biinchigaadeg 
gizhaabkizigan/agondaaganaabig 

ensa biboon owa e’mainiginikaazad 
negijitod.

Zhisidon awazang nikaaziwin 
zhiwe meshkowaag, nebagaag 
eni desaag. Zhisidon awii bwaa 

nigaasidowin enji bimaseng maage 
enji zaagijiitang.

1 m

Atebidon awazang nikaaziwinan apii 
ani zaagijiitaman aajikinigan maage 

apii awii nibaawin.

Pane nikaazan owi waasiganibimide 
ezhibii-ang owa agaa zhitood 

newen waasiganibimide jaagizigan 
awaziwinan.

OFF



Jiibaakwegamigong Wiingezing Ishkode

Aangwaamizin. Gegwe wiikaa 
jiibaakweke apii ekoziwin maage 

giikiimigowishiyin.

Bekaa yaan jiibaakwegamgong 
epiichi jiibaakwewin. Aatebidon 

gizhaabkizigan giishpin zaagijjiitman 
jiibaakwegamgong. 

Kina gego age jaagidegiba ngojiwiing 
gizhaabkiziganing agijiing.

Biiskan dikonke-aag, jiigi-biiskaman 
maage byaab-sikaag maage 

ikwanagweni apii zhiibaakwewin.

Nigaabish binoojiinig gnigen gwa 
niswi azid (1 metre) zhiwe gezhideg 

miijiim maage minikwewin enji 
zhichigaadeg maage bimidoong.

Giishpin jiibaakwe naagan biskanemigag, 
aangwaami zhisidon gibagan agijiwiing 

awii gibonaamitowin. Aatebidon 
gizhaabkizigan miinwaa nigadan naagan 

gabagaadeg apiinish dikising.

OFF

Giishpin biindaabika’igan biskanemigag, aatebidon 
miinwaa maano ado gibaakisin ishkwaandem. Nokiin awii 

ndakenjigaadeg jibwaa nikaaziyin miinwaa.

Giishpin jiibaakwe gizhaabkizigan maadkoneg, 
apii gwiiniwendamang, zaagijiitan. Gibaakwan 

ishkwaandem ani ziigjiitaman maage giigidan ishkode 
nyaagdowendamajig odi zaagijiwiing endaawin.

Aabate Miinwaa CO Madwesijiganan

Zhisidon aabate madwesijiganan 
ensa bezhig gwa bimisigaag endaawin 
miinwaa zaagijiin enji nibaang miinwaa 

ensa bezhig enji nibaang endaawin. 

Naagidon agaa zhitod ezhi 
wiindamaag owi awii towin miinwaa 

epiiji shpiming awaa towin.

Ndakendan madwesijiginan 
gnigen gwa nigoding ensa giizis. 

Maagibish owa ndakenjige gibadoon 
awii gagwekwendaman owi 

madwesijigan nakiimigag.

Gikinomo biinoojig awaa 
zhichigewaad apii madweweg 

madwesijign.

Aandashim madwesijigan 
waasamo mikakoons ensa biboon. 

Aandasidon aabate madwesijiganan 
ensa midwaasi biboon.

TEST

CO

Apii madwesijigan madwesing, zaagijiitan miinwaa giigidan skideg 
nyaagdowendamaji. Gegwa ne-aab abiindigeke apiinish niizaanag enkiitamowaad 

kidwaad waankiiwendaagwog.

Zhisidon okaakizhe bimide (CO) 
madwewesijiginan ensa bezhig gwa 

bimisigaag miinwaa zaagijiwiing 
ensa bezhig enji nibaang.

